[image: image1.jpg]& Actividades de Nadal 2013-14




* COMIDA DE NADAL NO CENTRO DE MAIORES

O venres 20 de decembro celebraremos o Nadal no centro de maiores. Faremos unha comida para todos aqueles maiores que queiran acudir. 
Teremos un xantar típico de Nadal e sortearemos unha cesta de produtos típicos entre os asistentes.

Para asistir só hai que anotarse no concello ou no centro de maiores antes do 16 de decembro. O pago realizarase no momento de apuntarse. NON FALTEDES. 

* EXCURSIÓN Á NEVE – Xaneiro 2014
A mediados do mes de xaneiro temos pensado facer unha excursión á neve. A excursión sería dun dia de duración. Gustaríanos neste mes de decembro  facer unha preinscrición co fin de saber se hai xente interesada en participar na mesma. Máis información falando con María e preinscrición chamando ao Concello.
* XUVENLUGO 
O día 2 de xaneiro de 2014, pola mañá estaremos no Centro Comercial as Termas desfrutando da actividade Paintball Laser e do centro comercial; ó xantar será pola conta de cada participante, e dende as 16:30 a 20:30 iremos a XUVENLUGO, que conta cun espazo infantil 0-3 anos (xogos, xoguetes, contacontos, inchables), e cun espazo de animación: de 4 anos en diante (obradoiros e manualidades, xogo musical interactivo, videoxogos, atraccións – saltamontes, camas elásticas, scalextric, toros mecánicos, coches de choque – e inchables de gran formato…

Os menores de 11 anos deberán vir acompañados dun adulto.

Hai 22 prazas, polo que irá por orde de inscrición. O prazo para anotarse remata o día 27 de decembro de 2013.

O prezo é de 12 euros para as persoas que conten co carné de socio do Concello e de 15 € para o resto (bonificación pendente de aprobación plenaria).

O prezo inclúe transporte, entrada a actividade de Paintball Laser e entrada xenérica ó Salón de Ocio de Xuvenlugo
* ACTIVIDADE DE REIS NO COLEXIO

O concello de Boimorto en colaboración coa Secretaría Xeral de Política Lingüística organiza 'Lingua de Reis', unha actividade da Rede de Dinamización Lingüística destinada aos centros de ensino, que consiste na visita da comitiva das Maxestades de Oriente aos cativos de infantil e primeiro ciclo de primaria.

Nesta actividade, de unha hora de duración, os Reis Magos lerán un pequeno discurso animando aos máis pequenos a escribir e falar con eles en galego e, posteriormente, recibirán persoalmente a todos os rapaces e rapazas para que lle entreguen as súas cartas. Ademais, todos os participantes recibirán un lote de piruletas como lembranza da visita real. 

* CERTAME DE REIS DE BOIMORTO

Un ano máis estamos a poñer en marcha un novo Certame de Cantares de Reis e xa son horas de dar novas del. Este ano pensamos que a data é ideal, pois o 4 de xaneiro cadra sábado. O plan que propoñemos ás cuadrillas é chegar aquelas que poidan pola mañá arredor das once e iren cantar polas parroquias un pouco para quentar motores e recordarlle á xente que é tempo de Reices. Polas cinco comezar a mostra e a cantata. Este ano contaremos co Mago Antón que amenizará os intermedios das actuacións da cuadrillas.

* CABALGATA DE REIS
Como todos os anos neste Nadal as súas Maxestades de Oriente visitarán o Concello de Boimorto. Os Reis virán a Boimorto o día 5 de xaneiro de 2014, a Cabalgata Real sairá ás 6 da tarde dende o Centro de Maiores e irá ata o Pavillón Polideportivo, onde os Reis recollerán as cartas aos cativos e poderán falar con eles para pedirlles os seus regalos en persoa. Cando as súas maxestades se retiren organizaremos unha sesión de Baile/Xogo no polideportivo para o desfrute de maiores e pequenos.
* BELÉN VIVENTE
Este Nadal o Concello organiza unha nova actividade que agardamos sexa do agrado de todos os veciños e visitantes. O 29 de decembro, a partires das 6 da tarde, na Igrexa Parroquial de Boimorto organizaremos un Belén vivente, onde ademais da propia representación do Belén teremos actuacións de música de Nadal. 

Todas aquelas persoas que queiran colaborar coa organización deste evento serán benvidas, non só para “actuar” senón tamén para colaborar coa preparación dos decorados ou o vestiario.
En próximas datas concretaremos máis o horario e información sobre a actuación.
Número:  75-bis


Data: Nadal 2013-14








Impreso sen Dirección Postal











Número 75-bis – Nadal 2013-14 – Páxina 1 de 2
Número 75-bis – Nadal 2013-14 – Páxina 2 de 2

